
					এই পাতাটির মুদ্রণ সংশোধন করা প্রয়োজন। 
য়ুরোপ-প্ৰবাস । bzr V3)
প্রাকৃতিক সৌন্দৰ্য্য, স্বদেশীয় ও বিদেশীয় গুণিগণের প্রতি সমাদর, ভারতীয় কাব্য ও পুরাণোক্ত ঘটনা, এবং মধুসূদনের নিজের জীবনের অভিজ্ঞতা প্ৰভৃতি নানাবিষয় অবলম্বনে রচিত কবিতা ইহাতে স্থানপ্ৰাপ্ত হইয়াছে। পরপদ-দলিত জননী “ভারত-ভূমি” হইতে আরম্ভ করিয়া স্বদেশীয় “কেউটিয়া সাপ” এবং “বউ কথা-পাখী” পৰ্য্যন্ত কবি ইহাতে কল্পনার বিষয়ীভূত করিয়াছেন। চতুৰ্দশপদী-কবিতাবলী, সৌন্দর্ঘ্যে মধুসূদনের অন্যান্য কাব্য অপেক্ষা নিকৃষ্ট হইলেও, একটি কারণে বিশেষ আলোচনার যোগ্য। মধুসূদনের কবিশক্তির পরিচয় প্ৰাপ্ত হইতে হইলে, যেমন র্তাহার মেঘনাদবধ ও বীরাঙ্গনা পাঠ করা আবশ্যক, মধুসুদনকে জানিতে হইলে, তেমনই তাহার চতুৰ্দশপদী কবিতাবলী পাঠ করিবার প্রয়োজন । ইহার অনেক কবিতায় তাহার হৃদয়ের ভাব প্ৰতিবিম্বিত হইয়াছে এবং অনেকগুলিতে তিনি তঁাহার জীবনের অভিজ্ঞতা ব্যক্ত করিয়াছেন । গ্রন্থের প্রারম্ভেই গ্ৰন্থকীৰ্ত্তার পরিচয় দৃষ্ট হইবে। তাহার পর প্রথম বয়সে বাঙ্গালা-ভাষা সম্বন্ধে মধুসূদনের কিরূপ বিরাগ ছিল, এবং “বঙ্গকুললক্ষ্মীর” আদেশে তিনি কিরূপে মাতৃভাষার অনুশীলনে প্ৰবৃত্ত হইয়াছিলেন, তিনি তাহার উল্লেখ করিয়াছেন । শৈশবে র্যাহাদিগের গ্ৰন্থ পাঠ করিতে করিতে তিনি আহার, নিদ্রা বিস্মৃত হইতেন এবং যাহাদিগের গ্ৰন্থ হইতে তিনি ভাষা-শিক্ষার সঙ্গে তাহার সর্বোৎকৃষ্ট গ্রন্থগুলির উপাদান সংগ্ৰহ করিয়াছিলেন, ইহার পর তাহাদিগের প্রতি তাহার সম্মাননা দৃষ্ট হইবে , কৃত্তিবাস, কাশীদাস, মুকুন্দরাম, ভারতচন্দ্ৰ এবং তাঁহার অব্যবহিত পূৰ্ববৰ্ত্তী কবি ঈশ্বরচন্দ্ৰ,গুপ্ত, প্রত্যেকেরই প্রতি মধুসুদন উপযুক্ত সন্মান প্ৰদৰ্শন করিয়াছেন। তাহার স্বদেশীয় এই সকল কবির সঙ্গে তাহার সমকালবৰ্ত্তী ফরাসী-কবি ভিকতর হিউগো এবং ইংলণ্ডীয় রাজকবি আলফ্রেড টেনিসনেরও প্ৰতি তিনি সম্মানপ্রদর্শনে ক্ৰিটী করেন নাই। কবিগুরু বাল্মীকি, মধুরভাষী জয়দেব,

		 এই পাতা শেষ সম্পাদিত হয়েছে ১৬:২৭টার সময়, ১২ আগস্ট ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

